
 

 

 

 

 

 

 

ᑐᓴᕋᑦᓴᖅ  

ᑐᓴᕐᑕᐅᓴᐅᑎᒋᒋᐊᓕᒃ  
 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐅᐱᒍᓲᑦᔨᔪᑦ ᑲᕙᒪᑐᖃᒃᑯᑦ ᓄᑖᒥᒃ 

ᑮᓇᐅᔭᕐᑕᓰᓂᖏᓐᓂᒃ ᐱᐅᓯᕙᓪᓕᐊᑎᑦᓯᒋᐊᕐᓂᒨᓕᖓᔪᒥ ᖃᕆᑕᐅᔭᑎᒍᑦ 

ᐱᑐᑦᑎᓯᒍᑎᐅᑉ ᐱᑕᑦᓯᔭᐅᒋᐊᓪᓚᕈᑎᑦᓴᖓᓄᑦ. 

 

 
ᑰᑦᔪᐊᖅ, ᑯᐯᒃ, ᓅᕕᒻᐱᕆ 11, 2020 – ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑐᖕᖓᓱᒃᑫᒪᕆᑦᑐᖅ ᑲᓇᑕᐅᑉ 

ᑲᕙᒪᖓᑕ ᑮᓇᐅᔭᓂᒃ ᑐᓂᕐᕈᓯᐊᖏᓐᓂᒃ ᐃᑲᔪᕐᓯᓂᐊᕐᑎᓗᒋᑦ ᐊᑭᓕᕐᑕᐅᒍᓐᓇᓯᐊᕐᑐᓂᒃ, ᓱᑲᑦᑐᒥᒃ 

ᖃᕆᑕᐅᔭᑎᒍᑦ ᖁᒻᒧᐊᓯᒪᔪᑎᒍᑦ ᐱᑐᑦᓯᒪᖃᑎᒌᑦᑎᓯᒍᑎᒧᑦ ᐱᑦᔪᔭᐅᒍᑎᑦᓴᖏᓐᓄᑦ ᖃᓂᖕᖏᑐᒥᐅᑦ 

ᓄᓇᓕᖏᑦ.   

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  ᓂᕆᐅᑦᑐᖅ ᐃᓚᖏᓐᓂᒃ ᐱᕕᒋᓂᐊᕐᑕᒥᓂᒃ ᐃᓘᓐᓀᓄᑦ 

ᐱᑐᑦᓯᒪᖃᑎᒌᒍᑎᓅᓕᖓᔪᑦ ᑮᓇᐅᔦᑦ ᒪᓂᔭᐅᓚᐅᔪᓂ ᐊᕐᕌᒎᓚᐅᕐᑐᒥ.  ᐃᓚᓕᒃ  $150-ᒥᓕᐊᓐᓂᒃ 

ᐅᓄᕐᓰᒋᐊᕈᑎᑦᓴᓄᑦ ᖃᕆᑕᐅᔭᑎᒍᑦ ᐱᑐᑦᓯᒪᖃᑎᒌᒍᑎᒧᑦ ᐱᑕᑦᓯᔭᐅᒋᐊᓪᓚᕈᑎᑦᓴᖏᓐᓅᓕᖓᔪᓄᑦ 

ᑲᓇᑕᓕᒫᒥ  ᐊᕐᕌᒍᒥ ᙯᔪᒥ. ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᕐᖁᑎᖃᕐᓱᓂ ᑕᒫᓂ ᖃᕆᑕᐅᔭᑎᒍᑦ 

ᐱᑐᑦᓯᒪᖃᑎᒌᑦᑎᓯᕕᖓᑕ ᐱᑦᔪᔨᕕᖓᓂᒃ ᐅᓄᕐᑑᒍᓐᓇᕕᓕᒫᖓᓄᑦ ᓂᖏᕋᓱᐊᓛᑐᖅ $5-ᒥᓕᐊᓐᓂᒃ 

ᑕᒡᒐᖓᑦ ᑮᓇᐅᔭᓂᒃ ᐅᓄᕐᓰᒋᐊᕈᑎᑦᓴᓄᑦ ᖃᕆᑕᐅᔭᑎᒍᑦ ᐱᑕᑦᓯᔭᐅᒍᑎᑦᑕᓂᒃ ᐊᐅᓚᑎᑕᐅᓛᕐᑐᒥ 

ᓅᕕᒻᐱᕆ 2021-ᒥ ᐅᖓᑖᓅᖕᖏᑐᖅ. 

 

ᖃᓂᒪᓐᓇᖅ-19 ᖃᕆᑕᐅᔭᑎᒍᑦ ᐱᑐᑦᓯᒪᕖᖕᖓᑎᑦᓯᓚᕿᓯᒪᔪᖅ ᐱᕕᑭᑦᑑᒌᕐᑐᒥ ᓄᓇᕕᒻᒥ. ᐱᑐᑦᓯᒪᓂᖅ 

ᖃᓂᖕᖏᑐᒥ-ᐃᓕᓴᕐᓂᒧᑦ ᐊᒻᒪᓗ ᖃᓂᖕᖏᑐᒥ-ᐋᓐᓂᐊᓯᐅᕐᓂᓕᕆᓂᕐᒧᑦ ᐊᑐᓪᓗᑐᕐᑐᑦ ᓄᓇᕕᒻᒥᐅᓄᑦ. 

ᖃᕆᑕᐅᔭᑎᒍᑦ ᐱᑐᑦᓯᒪᑎᑦᓯᓂᖅ ᓇᓗᕐᖁᓀᑦᑐᒥᒃ ᐱᑦᔪᔨᓂᕐᒥ ᐊᑐᕐᓂᖃᓪᓚᕆᓕᕐᑐᖅ ᓇᐅᓕᒫᓄᑦ 

ᐊᑐᕐᑕᐅᓗᓂᑭᓯᐊᓂᐅᓕᕐᓱᓂ. ᑭᓯᐊᓂ ᖃᕆᑕᐅᔭᑎᒍᑦ ᐱᑐᑦᓯᒪᑎᑦᓯᓂᖅ ᓱᓕ ᐱᕕᑭᑦᑐᖅ ᖃᓂᖕᖏᑐᒥ 

ᓄᓇᓕᑦᑎᓄᑦ ᐊᒻᒪᓗ ᓱᖃᑦᑐᒥᒃ ᐱᑕᑦᓯᔭᐅᓯᒪᔪᒥᒃ ᐊᒻᒪᓗ ᓱᑲᑦᑐᒥᒃ ᐱᑐᑦᓯᒪᖃᑎᒌᓐᓂᖅ 

ᐅᐃᒪᓇᕐᓯᓯᒪᒋᐊᓪᓚᑐᖅ ᖃᓂᒪᓐᓇᑐᒃᑰᓂᑦᑎᓂ.  

 

ᑕᒡᒐᓂ ᐱᓇᓱᐊᕈᓯᕐᒥ ᑐᓴᕐᑕᐅᑎᑕᐅᔪᖅ ᐱᒻᒪᕆᐊᓗᒻᒥᒃ ᑭᐅᑦᔪᑎᐅᓚᖓᔪᖅ ᐅᓄᕐᓰᒋᐊᕈᒪᓂᑦᑎᓂ 

ᖃᕆᑕᐅᔭᑎᒍᑦ ᐱᑐᑦᓯᒪᖃᑎᒌᒍᑎᒥ ᐊᑐᕐᓂᒥᒃ ᓄᓇᕐᖃᑎᒌᑎᒍᑦ ᐱᑦᔪᑕᐅᑎᓪᓗᒍ ᖃᓂᒪᓐᓇᖅ. 

ᐃᓓᒋᐊᓚᖓᒻᒥᔪᖅ ᐱᐅᓰᒋᐊᕈᒪᓯᒪᓂᑦᑎᓂᒃ ᐅᖃᖃᑎᒌᑦᑎᓯᒍᑎᓂᒃ ᐱᑦᔪᔨᓂᕐᒥᒃ ᓄᓇᕕᐅᑉ 

ᓄᓇᓕᓕᒫᖏᓐᓂ ᖃᒻᒥᐅᒍᓐᓇᕕᓕᒫᒃᑯᑦ.   

  



ᑕᒡᒐᓂ ᐱᓇᓱᐊᕈᓯᐅᑉ ᑐᓴᕐᑎᑕᐅᒍᑎᖓᑕ ᓯᕗᓂᐊᒍᒐᓴᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᐊᔭᐅᕐᑐᐃᖏᓐᓇᓕᒫᖃᑦᑕᓚᐅᕐᑐᖅ ᑲᕙᒪᑐᖃᒃᑯᓂᒃ ᐊᒻᒪᓗ ᑯᐯᒃ ᑲᕙᒪᖓᓂᒃ ᐃᑲᔪᕐᑐᖁᔨᑦᓱᓂ 

ᐊᔪᐃᓐᓇᓂᑦᑎᓂᒃ ᖁᒻᒧᐊᓯᒪᔪᕐᑕᓰᒋᐊᓪᓚᕈᒪᓂᕐᒥᒃ ᐃᑯᓪᓚᑎᑦᓯᒋᐊᕈᑎᕐᓴᒥᒃ ᐱᑐᑦᓯᒪᔪᐃᑦ 

ᐊᒥᓲᓗᐊᕐᓂᑯᖏᓐᓄᑦ.   Telesat-ᑯᓂᒃ ᐊᖏᖃᑎᒌᒍᑎ ᓱᕐᖁᐃᓯᑎᑦᓯᓂᐊᕐᑐᖅ ᐱᑐᖃᑕᐅᒍᑎᒥᒃ 

ᖁᒻᓱᐊᓯᒪᔪᒧᑦ  Low Earth Orbit-ᒧᑦ ᐅᕝᕙᓘᓐᓃᑦ  LEO-ᒧᑦ ᐱᑦᔪᔨᒍᑎᒥ. ᑲᑎᕕᒃ ᓄᓇᓕᓕᒫᑦ 

ᑲᕙᒪᖓ ᑭᓪᓕᓯᓂᐊᖃᑦᑕᑐᖅ ᐱᑐᑦᓯᒪᖃᑎᒌᒍᑎᓂ ᐊᑐᐃᓐᓇᖃᕐᒪᖔᑦ. ᐊᑑᑎᒍᓐᓇᑐᒥᒃ ᐱᕕᑦᓴᖃᓕᕐᑐᖅ 

ᑕᒫᓂ ᖃᕆᑕᐅᔭᑎᒍᑦ ᐱᑐᑦᓯᒪᖃᑎᒌᑦᑎᓯᒍᑎᒧᑦ ᐱᑦᔪᔨᕕᖓ ᖁᒻᒧᐊᓯᒪᔪᑎᒍᑦ 

ᐱᕕᑦᓴᑖᕆᐊᓪᓚᒍᓐᓇᓂᕐᒥᒃ ᐊᒻᒪᓗ ᐅᓄᕐᓯᒋᐊᕐᓗᒍ ᖃᕆᑕᐅᔭᑎᒍᑦ ᐱᑐᑦᑎᓯᒍᑎᐅᑉ 

ᐱᑕᑦᓯᔭᐅᒋᐊᓪᓚᕈᑎᑦᓴᖏᓐᓄᑦ ᓄᓇᕕᒻᒥ ᖃᓂᖕᖏᑐᒥᐅᑉ ᓄᓇᓕᖏᓐᓂ.  

 

ᑮᓇᐅᔦᑦ ᒪᓂᔭᐅᓂᖏᑦᑕ ᑐᓴᕐᑎᓯᒍᑎᖓ ᑕᒡᒐᓂ ᐱᓇᓱᐊᕈᓯᕐᒥ ᐃᓚᒋᔭᐅᔪᖅ $1.75-ᐱᓕᐊᓐ 

ᐃᓘᓐᓀᓄᑦ ᐱᑐᑦᓯᒪᖃᑎᒌᒍᑎᓅᓕᖓᔪᑦ ᑮᓇᐅᔦᑦ ᒪᓂᔭᐅᓚᐅᔪᑦ ᐊᕐᕌᒎᓚᐅᕐᑐᒥ ᑲᕙᒪᑐᖃᒃᑯᑦ 

ᑮᓇᐅᔭᕐᑑᑎᑦᓴᓕᐅᕐᑎᓗᒋᑦ. ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐅᐱᒍᓱᑦᑐᖅ ᑐᓴᕐᑕᒥᓂᒃ ᐋᑐᕚ ᓱᓕᑎᑦᓯᒋᐊᖓ 

ᐃᑲᔪᕐᓯᒪᓚᖓᓂᕆᓯᒪᔭᒥᓂᒃ ᐃᑲᔪᕐᓯᓂᕐᒥ ᓄᓇᕕᒻᒥᐅᓂᒃ ᐊᑑᑎᑎᑦᓯᓂᕐᒥ ᐃᒪᕐᐱᐅᑉ ᐃᕐᖃᖓᒎᕐᑐᒥᒃ 

ᐱᑐᑦᓯᒪᒍᑎᓕᐅᕐᓂᒧᑦ ᐱᓇᓱᐊᕐᑕᐅᔪᓱᑦ ᐃᑲᔪᕐᓯᓚᖓᔪᒥᒃ ᖃᕆᑕᐅᔭᑎᒎᕐᑐᒥᒃ ᐊᕕᑦᓯᒪᓂᕆᓲᑦᑎᓄᑦ.   

ᐅᖄᕕᐅᒍᓐᓇᑐᖅ:                       

ᕆᐋᓪ ᓯᑫᓐ  

ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ 

ᐅᖄᓚᐅᑎᖓ: (819) 964-2961 ᑐᕌᕈᑎᖓ 2358                                      

media@krg.ca      

 

                                                                                                         

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓄᑐᐃᓐᓇᑎᒎᖕᖏᑐᖅ ᓇᐅᓕᒫᓂᒃ ᐱᒍᑦᔨᕕᒃ 1978ᒥ ᓄᐃᑕᐅᓯᒪᔪᖅ, 

ᐊᖏᖃᑎᒌᓐᓂᖃᕐᑎᓗᒍ ᔦᒥᓯ ᐯ ᑯᐯᒃ ᑕᕐᕋᖓᓂ. ᑎᒥᐅᔫᓂᖓ ᑲᒪᒋᔭᖃᓲᖅ ᑯᐯᓕᒫᑲᓴᑦᓯᐊᑉ 

ᓄᓇᑯᑎᖓᓂ ᑕᕐᕋᒥ 55 ᑎᑎᕐᑕᐅᓯᒪᔫᑉ ᖁᓛᓂ ᐅᑯᓂᖓᓚᑳᒃ ᐱᓇᓱᐊᕐᓂᖃᓲᖅ, ᒧᓂᓯᐹᓕᑎᓕᕆᓂᕐᓂ, 

ᐃᖏᕐᕋᔪᓕᕆᓂᕐᓂ, ᐊᕙᑎᓕᕆᓂᕐᓂ, ᐳᓖᓯᓕᕆᓂᕐᓂ, ᐱᓇᓱᒐᓕᐅᕐᓂᓂ, ᐱᓇᓱᒐᕐᓅᖓᔪᓂ ᐃᓕᓭᓂᕐᓂ, 

ᑮᓇᐅᑦᔭᓵᓕᕆᓂᕐᓂ, ᐯᕆᑦᓯᕕᓕᕆᓂᕐᓂ, ᓄᑕᐅᓯᓕᕆᒍᓐᓇᑐᓕᕆᓂᕐᓂ, ᓄᓇᒥ ᐊᑐᕐᓂᒧᑦ ᐸᕐᓇᓂᕐᓂ, 

ᐃᓄᓕᒫᓂᒃ ᐊᑦᑕᓀᑦᑐᒦᑦᑐᓕᕆᓂᕐᓂ ᐊᒻᒪᓗ ᑮᓇᐅᔭᑎᒍᑦ ᒪᑭᑉᐸᓕᐊᒐᓱᐊᕐᓂᓂᓗ.  

